1 TIMOTEO 1:1 i 1 TIMOTEO 1:3

Mapabaxutoje San Pablo
copiaya toyaquina
Timoteojavabelia

Pacuenia Pablo mapabaxutoje toyaquina Timo-
teojavabelia yabara pelivaisi

1 Xané Pabloné, Jesucristo pijaapOstolenéné.
Dioso, poné nacacapanepaejitsia, bajaraponé
nitoroba pijacuene tatonacuenebinexa.
Vajatuxanene Jesucristo, poné pejamatabécueneta
Dioso nacacapanepaejitsia, bajaraponé ata
nitoroba pijacuene tatonacuenebinexa.
2 Timoteo, bepepo taxénatomé tacataené,
Jesucristo pelivaisi xamé ata nejumecovénétsixae.
Catoyaquinatsi mapabaxutoje. Catovajétatsi vaxa
Diosojavabelia, vajatuxanené Jesucristojavabelia
ata, pecayavenonaenexabeje pecaasivaxaebeje.
Catovajétatsinua bajaraponébeje pecaitax-
utotsoniataenexabeje pecajamatabécuene
Xanepanaeyaexanaenexabejenua.

Pacuenia  Pablo itoroba Timoteo pe-
jumeitavetsinexa penajumetsénétsilivaisi
petsipaebaponaevi yabara pelivaisi

3 Pamatacabi baja ponajé Macedonia nacuaya-
belia, capuenetatsi neponaponaenexa Efeso
tomarata. Nexata icatsia matavéjéa caitorobatsi
tsiteca abaxé neponaponaenexa bajarajota.
Tsipaji itsamonae bajarajota tsipaebavanapa
saicayacuenia Dioso pejumelivaisivecua.

Palivaisi tsipaebavanapa bajarapamonae, apo
pexaniajailivaisi cajena. Jumeitavetsianame
bajarapamonae matavéjéa baja petsipaebapon-
aeyaniva bajarapalivaisi. 4 Itavetsianamenua
bajarapamonae penajamatabéxainabiabiyaniva
saya jemalivaisixi, perujulivaisiximi.
[tavetsianamenua  pijasalinaivimi  pevénéxi
yabara ata penajamatabéxainabiabiyaniva.
Bajarapitsilivaisixi ajumematamobi baja cajena
itsa nabarécuaicuaijai tsaponae jivi. Bajarapali-
vaisixi apo nacajamatabécueneyavenonae tsipae
pacuenia Dioso nacaitoroba jumecovénétsiaya
vajatoexanaenexa.

5 Bajarapacuenia caitorobatsi ne-
jumeitavetsinexa bajarapamonae pecopatsinexa
bajarapalivaisi pecuaicuaijaitsabiabijava.
Nexata juya pexanaenexa pacuenia Dioso
jitsipa. Dioso cajena jitsipa jivi peja-
matabééthétovetsina  jamatabécuenexanepanaeya
namataenetsia penaasivatsavanapaejava.
Dioso jitsipanua jivi pejinavanapaenexa
aneconijibia Dioso pitabarata. Dioso jitsipanua
jivi pejamatabééthétovetsina Xaniavaetsia
pejumecovénétavanapaenexa Dioso pejumelivaisi.
6 Bajarapamonae pacuenia Dioso jitsipa apo
pexanavanapaexae, Dioso pejitsipaejavami
vecuanajamatabécuenemuxufeta. Nexata
jamatabécuenenaxuaba natsiquejemalivaisixi
pecuaicuaijaitsabiabinexa. 7 Bajarapamonae
picani jamatabénaexana jivi livaisi petsipae-
babiabivinexa. Palivaisi Dioso Moiséspijinéta
najumecopata, bajarapalivaisi picani jivi
asaéya jamatabétsipaebapona. Itsiata Dbaitsi

jane bajarapamonae apo jumeyapétae
pajamatabécuenelivaisi Xxaina bajarapalivaisi.

8 Vaxaitsi baja cajena yapétanetsi pex-
anepanaecuene palivaisi Dioso Moiséspijinéta
najumecopata. Bajarapalivaisi  Dioso
nacatocopata vajatsipaebinexa jivijavabelia,
jivi peyapétaenexa penaneconitsicuene
Diosojavabelia. 9 Pamonae pexaniacuene
exanavanapa, apo toyaquinabiabitsi
pitavetsilivaisinexatsi. Biji rajane pamonae
pibisiacuene exanavanapa, toyaquinabiabatsi
pitavetsilivaisinexatsi. Pamonae ata apo
yaiyatae itsacuenejavayo ata Dioso pijacuene,
toyaquinabiabatsi pitavetsilivaisinexatsi.
Pamonae ata najamatabécuenebijiana Dioso
pijacuenevecua, toyaquinabiabatsi pitavetsili-
vaisinexatsi. Pamonae ata jivibevi, paxa ata,
pena ata, pebeyaxuabivi, toyaquinabiabatsi
pitavetsilivaisinexatsi. 10 Pamonae ata pijavajivi
vecuanamatayajita itsavajavabelia, toyaquin-
abiabatsi pitavetsilivaisinexatsi. Pamonae ata
pevéna pebijavabelia pevitota pibisiacuene
exana, toyaquinabiabatsi pitavetsilivaisinexatsi.
Bajara pijinia pacuenia petiriavi ata. Pamonae
pamonajivi vecuanamatayajita itsanéjavabelia,
toyaquinabiabatsi pitavetsilivaisinexatsi.
Pamonae ata  pevéna  petiriavijavabelia
pevitota pibisiacuene exana, toyaquinabiabatsi
pitavetsilivaisinexatsi. Pamonae ata jivi
nacobetoxotsiaya pita, toyaquinabiabatsi pitavet-
silivaisinexatsi. = Pamonae ata najumetsénéta,
toyaquinabiabatsi pitavetsilivaisinexatsi.
Pamonae ataitsamonae yabara najumetsénétsiaya

baracuaicuaijai tsabiabi, toyaquinabiabatsi
pitavetsilivaisinexatsi. Pamonae ata apo jitsipae
pexaniajailivaisi  jivi  petsipaebaponaenexa,
toyaquinabiabatsi pitavetsilivaisinexatsi.
11 Bajarapalivaisicuenia xané ata itavetaponajé
itsa tsipaebaponajé palivaisi Dioso netocopata
jivi tatsipaebaponaenexa. Bajarapalivaisi
itsa tsipaebaponajé, tsipaebaponajé daxitajivi
peyapétaenexa pacuenia Dioso itaxutotsoni-
atanetsi pecapanepaenexatsi.

Pacuenia Pablo pexaniajamatabécuene rajuta Je-
sucristojavabelia yabara pelivaisi

12 pexaniajamatabécuene rajutajé vajatuxanené
Jesucristojavabelia tanerajutsixae pesaé
tatonacuenebinexa. Jesucristo nesivanaja-

matabéxaina Xaniavaetsia tatonacuenebinexa.
Bajaraxuata pexaniajamatabécuene rajutajé.

13 Copiata abaxé itsa apo jumecovénétsiné
Jesucristo, pibisiacuenia picani baracuaicuaijané
tsabiabi Jesucristo. Pijajivi ata tobarajinabiabajé
tabejiobiaexanaenexa. Pibisiacuenia bijataeyabi-
abajé Jesucristo pijajivi. Bajarapacuenia
taexanabiabiné ata, Dioso itsiata nebejiobi-
atane. Tsipaji jamatabécuenenavéxaniabiaya
bajarapacuene exanabiabajé. =~ Apo yapétaené
picani Xua exanaponajé Jesucristojavabelia.
Tsipaji abaxé apo jumecovénétsiné Jesucristo
Dioso pexénatocuene. 14 Nexata baja itsiata
belia vajatuxanené Jesucristo pinijicuenia
neyavenona tanajamatabécuenecopatsinexa
bajaraponéjavabelia. Bajaraxuacujinae

pijajivitonéxaené, neyavenona  tasivanexa
itsamonae ata.

15 Mapalivaisije pacatsipaebijitsiatsi.
Bajarapalivaisi pexaniajailivaisi cajena.
Nexata daxitajivi xaniavaetsia bejumecovénéta
mapalivaisije. Jesucristo baja cajena

patsica mapanacuayabetsicaje  pibisiacuene
pexanaevimi pecapanepaenexa Diosojavabelia.
Xané ata picani bitso pibisiacuene taexanaenémi
daxitajivi matatoxenetsia. 16 Xané itsiata bajara
taitsinémi ata, Dioso itsiata nebejiobiatane.
Bajarapacuenia Dioso nebejiobiatane daxitajivi
peyapétaenexa Jesucristo bajayajebi tanesi-
vaajamatabécuenesaéjava  tajumecovénétsinexa,
pibisiacuene taexanaenémi ata. Nexata pamonae
bexéajavabelia ata Jesucristojavabelia naja-
matabécuenecopataponaena, Xainaena matacabi
apo pevereverecaejava. Bajarapamonae nesivaa-
jamatabécuenesaé tsane itsa nevénélivaisitaena
Jesus taneitapetsijava pijajivitonénexané,
pibisiacuene  bitso taexanabiabinémi ata.
17 Bajaraxuata vaxaitsi pepo Dioso, daxitacuene
peyapétaenéjavabelia, jumaitsitsi tsabiabi:
“Xamé Diosomé bitso ayaijamatabécuenenémé.
Bitso ayaicuene nexanaené,” jaitsi tsabiabi.
Bajaraponé Dioso daxitacuene peyapétaené. Pepo
pevetsinénua daxitacuene. Apo petépaenénexanua
daxitamatacabijavabelianexa. Apo petaenétsinua
itsajivi ata.

18 Timoteo, betaxénatomé tacataené. Pacuenia
caitorobatsi, exanaename. Bajayata baja cajena
itsamonae Dioso pejumecovénétsivi Dioso peja-
matabécueneta tajévelia cavajunupaeba pacuenia

exanaejitsiamé. Bajarapacuenia Dioso asaéyata
tocanacuenebaponare mapalivaisije. = Nexata
bajarapacuenia Dioso pitorobilivaisi daxitajivi
yapétaena. Catoayapébeje ata dovathi pecaja-
matabécueneéjétsixae, ajamatabécuenesaémeére
Diosojavabelia nenajamatabécuenecopatsijava.
Exanabiabare xua yapétaneme pexaniajaicuene
nenajamatabécuenebijianaeyaniva Diosovecua.
19 Itsamonae baja yapétae ata pacuenia Dioso
itorobatsi, itsiata pibisiacuene exana. Nexata
bajarapamonae Diosovecua naxuabiana
pecopabixae  Cristo  pejumecovénétsijavami.
20 Bajarapamonaeyajuvénénébeje Himeneobeje
Alejandrobeje. Pibisiacuenia Dioso baracuaicuai-
jaibeje tsabiabi. Nexata pecopatsinexabeje
Dioso pebaracuaicuaijaijavabeje, bajaraponébeje
copatajé dovathijavabelia. Nexata bexéa itsa
najamatabéxainabeje pexanialivaisi, xaniavaetsia
jane baja Dioso pejumecovénétsinexabeje.

2

Pacuenia Dioso pejumecovénétsivi daxitajivi be-
tovajéta Diosojavabelia yabara pelivaisi

1 Timoteo, copiaya caitorobatsi mapacueniaje.
Caitorobatsi panetovajétabiabinexa daxitajivi
Diosojavabelia. Daxitajivi Diosojavabelia
patovajétabiabianame  pitaxutotsoniataenexatsi
Dioso. Itsa baja Dioso itaxutotsoniataenatsi
bajarapamonae, nexata pexaniajamatabécuene
parajutsianame Diosojavabelia bajarapamonae
yabara. 2 Patovajétsianamenua Diosojavabelia
presidentevi ata. Patovajétsianamenua daxita

gobierno pijalivaisi pevetsivi ata. Bajarapacuenia
patovajétsianame bajarapamonae Dioso
peyavenonaenexatsi. Nexata xaniavaetsia
jinavanapaenatsi avajabitsaéjibia. Nexata
Xaniavaetsia Dioso jumecovénétavanapaenatsi.
Nexata exanavanapaenatsi épexaniacuene.
3 Bajarapacuenia  Diosojavabelia daxita
bajarapamonae vajatovajétsijava, = Xanepana
Dioso, poné nacacapanepaejitsia, vajanaca-
sivabaréyanexa. 4 Bajarapacuenia daxitajivi
vajatovajétsijava Dioso jitsipa. Tsipaji Dioso jitsipa
daxitajivi pecapanepaenexa bajaraponéjavabelia.
Dioso tojitsipanua daxitajivi peyapétaenexa
pexaniajailivaisi, Jesucristo pelivaisi. 5 Nexata
daxitajivi itsa yapétaena pexaniajailivaisi,
Jesucristo pelivaisi, yapétaenanua pacuenia
caené Dioso  daxitajivi  capanepaejitsia.
Yapétaenanua pacuenia pijinia caené Jesucristo
daxitajivi petocuaicuaijainénexa Diosojavabelia.
6 Jesucristo rabaja nacopata pebeyaxuabinexatsi.
Nexata Jesucristo petépaejavata, daxitajivi pi-
janeconimi matamota. Bajarapacuene daxitajivi
peyapétaenexa, Dioso pecaéjétsimatacabita pijajivi
itoroba daxitanacuanéjava pexaniajailivaisi jivi
petsipaebinexa. Tsipaji baja cajena Dioso jitsipa
daxitajivi pecapanepaenexa. 7 Bajarapalivaisi
jivi tatsipaebinexa Dioso nitoroba. Dioso
nitoroba bajarapalivaisi tatsipaebinexa pamonae
apo judiovi ata penajamatabécuenecopatsinexa
Diosojavabelia. Nexata pexaniajailivaisi
jivi tatsipaebijava, itsa canavajunupaebatsi,
xXaniajané cajena. Cristo tajumecovénétsinéxae,
pexaniajailivaisi jivi tsipaebaponajé. Apo

najumetsénétsiné cajena.

8 Bajaraxuata daxitanacuanéjava pebijivi,
pamonae baja Dioso pitabarata aneconijibi, itsa
vajéta Diosojavabelia, jitsipajé nacobeyotsiaya
pevajétsijava Diosojavabelia. Bajarapamonae
bevajéta Diosojavabelia anaepanaenejeva
itsajiviyojavabelia, jumeanaenotsinejevanua
itsajiviyojavabelia. 9 Jitsipajé pijinia petiriavi
penaxatabinexa Xxanepanaeya. Pétsa bitso
naitabétsiaya naxataba. Itsa naxaniavaeta,
bitso pétsa namataitabéta pexaniacuenia. Pétsa
bitso naitabéta oronanitota pexanaejavanéta.
Pétsa naitabéta penamatamotsiviriaibotoxita
ata. Pétsa naitabétsiaya naxataba bitso
penamatamotsinavané ata. 10 Petiriavi, pamonae
baja xXaniavaetsia najamatabécuenecopata
Diosojavabelia, pétsa naitabéta bitso.
Bajarapamonae Dioso pitabarata pexaniacuene
betoexanabiaba  itsamonaejavabelia  pena-
jamatabécueneitabétsinexa bépénéajavaverena.
11 Dioso pejumecovénétsivi itsa nacaetuata Dioso
pejumelivaisi penamuxunaevetsinexa, petiriavi
beveliajamatabécuenevi nataeya  ajumejibia
benamuxunaevetena pejumecovénétsinexa
palivaisi  tsipaebatsi. 12 Petiriavi apo
tocopatsiné pemuxujiobinexa pebijivi. Apo
tocopatsinénua petiriavi beayaijamatabécuenevi
nataeya pitorobabiabinexa pebijivi. Biji
rajane petiriavi beveliajamatabécuenevi
nataeya ajumejibia benamuxunaevetena.
13 Bajarapacuenia itorobajé tsipaji copiaya
Dioso exana pebi. Bajaraponé pevéné Adan.
Bajaraxuacujinae cotocaevi Dioso exana petiriva.

Bajarapova pevéné Eva. 14 Adan cajena picani
dovathi apo yamaxéitojorobitsi. Biji rajane
copiaya petiriva dovathi yamaxeéitojorobatsi.
Nexata petiriva copiaya pibisiacuene
exana. 15 Bajaraxuata daxita petiriavi Dioso
tocopatatsi pevixaeitonotsinexatsi penacueto
itsa vecuanaexanatsi. Itsiata baitsi jane
bajarapamonae capanepaenatsi Diosojavabelia
itsa casaé tsane penajamatabécuenecopatsijava
Diosojavabelia. Capanepaenatsi Diosojavabelia
daxitajivi ata asivaya itsa taena, Dioso ata asivaya
itsa taena. Capanepaenatsi Diosojavabelia
Xaniavaetsia itsa jinavanapanua pacuenia Dioso
tojitsipatsi.

3

Pacuenia ancianovinexa bejamatabécueneitsi
yabara pelivaisi

1 Pexaniajailivaisi cajena maje. Poné
jitsipa pitapetsinexatsi ancianonénexa,
Dioso pejumecovénétsivi pevetsinénexa,

bajaraponé pexaniacuene, Dioso pijacuene,
jamatabétonacueneba. 2 Ancianonénexa, Xanepana
poné apo xainae itsacueneneconi ata, paneconi
yabara itsamonae neconitsijitsiatsi. Caevayo
pepitsiné. Penajamatabécuenereviabiné. Xani-
avaetsia penajamatabéxainaené. Peyaiyataenétsi.
Xaniavaetsia pecopiapitabiabiné pijaboyaberena
pesivaxainaevitsi. Pecaéjépaenétsi Xxaniavaetsia
jivi  Dioso  pejumelivaisi  petsipaebinexa.
3 Ancianonénexa, Xanepana poné apo piapaené
piaitajibinexa. Pevéna pebi apo pebené. Apo

pejitsipaené itsajivi ata yamaxéitojorobiaya
palata pevecuanacobetoxotsinexa. Biji
rajane ancianonénexa Xanepana pone
pexaniajamatabécuenené.  Anaeya itsajivi ata
apo pejumepitsiné pebarénajumeanaenotsinexa.
Bitso pexainaenexa ata pexainaejava, apo

penajamatabéxainaené. 4 Ancianonénexa,
xXanepana poné xaniavaetsia eveta pexi,
pijava yajava. Pexi pejumecovénétsinétsi.

Pejumeyaiyataenétsinua. > Poné apo caéjépaetsi
xXaniavaetsia pexipevetsinexa, pijava yajava, nex-
ata bajaraponé apo caéjépae t31paet51 pevetsinexa
Dioso pejumecovénétsivi. 6 Apo xanepanae
tsipae ancianonénexa poné abaxé ajena
jumecovénéta Dioso. Beayaijamatabécuenené
itajara nataejitsipa bajaraponé. Nexata epatua
Diosovecua jopaejitsipa. Bajarapacuenia
bajayata dovathi penajamatabéxainaené,
Dioso  vecuajopaica. Nexata dovathi
daxitamatacabijavabelianexa naneconita
Diosojavabelia. 7 Ancianonénexa, Xanepana
poné peyaiyataenétsi pamonae Dioso apo
pejumecovénétsivi ata. Bajarapitsiné xanepana
ancianonénexa ancianoné pexanaecujinaetsi
jivi  pequenetsiataeyanivatsi, dovathi ata
peyamaxeéitojorobiyanivatsi.

Pacuenia  didconovinexa  bejamatabécueneitsi
yabara pelivaisi

8 Didconovinexa pijinia, Xanepana pamonae
penajamatabécuenereviabivi. Itaxutojema
apo pecuaicuaijaivi. Apo piapaevi pi-
aitajibinexa. Apo pejitsipaevi itsajivi ata

yamaxéitojorobiaya  palata = pevecuanacobe-
toxotsinexa. 9 Didconovinexa, Xanepana
pamonae xaniavaetsia najamatabécuenecopata
Cristojavabelia. Pejamatabééthétota peyapétaevi
pexaniajaicuene palivaisi jumecovénéta.
10 Pamonae didconovinexa, copiaya bitorobatsi
itsacuenejavayo pevetsinexa bajarapacuenia pe-
jamatabécueneéjétsinexatsi. Nexata xaniavaetsia
itsa eveta xua evetsiaexanatsi, didconovi jane
baja bexanatsi. Nexata jane baja bitorobatsi
penacuenebinexa xua didconovi banacueneba.
11 Didconovi pijinia pijavajivi xanepana penaja-
matabécuenereviabinexa, apo bebaracuaicuaijai
itsamonae.  Xaniavaetsia benajamatabéxaina.
Nexata xaniavaetsia bexanabiaba pacuenia
itorobatsi. 12 Didcononénexa, Xxanepana poné
caeva pepitsiné. Pecaéjépaenétsinua Xaniavaetsia
pevetsinexa pexi, pijava yajava. 13 Didconovi
xXaniavaetsia itsa eveta penacuenebijava,
nexata didconovi Xaniavaetsia yaiyataenatsi
daxitajivi. Ajumeurajibianua jivijavabelia
navajunupaebiana Jesucristojavabelia
penajamatabécuenecopatsijava.

Pacuenia Timoteo toyaquinatsi peyapétaenexa
pacuenia exanaponaponaejitsia Dioso
pejumecovénétsivi tuatuajéta yabara pelivaisi

14 Timoteo, bepijia picani jamatabéponajé
xXaméjavabelia tacataenexa. Itsiata tavajénaeyabelia
catoyaquinatsi mapacuene yabaraje.
15 Nexata abaxé itsa cuenenajematsianajé
tapatsijava Xameéjavabelia, neyapeétaenexa
pacuenia exanaponaponaejitsiamé Dioso

pejumecovénétsivi  tuatuajéta. Pamonae
baja Dioso pejumecovénétsivi, Dioso rabaja
piasaéné pijajivi. Bajarapamonae Dioso

pejumelivaisi, pexaniajailivaisi, Xaniavaetsia
baja jumecovenétavanapa. Daxita nacuanépijivi
ata pejumecoveénétsinexa bajarapalivaisi. Bajara-
pamonae pexaniajailivaisi itsamonaejavabelia
tsipaebapona. Bajarapamonae apo tocopatsinua
itsajivi ata pexaniajailivaisivecua saicayalivaisi
pejumecovénétsiyaniva. 16 Pepo pexaniajailivaisi
cajena Cristo pelivaisi. Bajaraponé baja vaxaitsi
jumecoveénétavanapatsi. Itsiata baitsi jane
itsamonae apo jamatabécueneyapétae bajaraponé.
Bajaraponé Cristo ayaijamatabécuenené bitso:
Bajaraponé Cristo mapanacuata naexana
bevaxaitsi  jivitonécuenia. Espiritu
Santo pejamatabécueneta daxitajivi
yapétaeyaexanatsi  Cristo  pianeconijib-
inécuene. ~ Angelevi ata Cristo tanetsi.
Cristo pijajivi vénélivaisipaebaponatsi
daxitanacuanépijivijava. Nex-
ata daxitanacuanépijivi naja-
matabécuenecopabapona  Cristojavabelia.
Dioso pijanacuatatsia ata Cristo
copiapitatsi.

4

Dioso pejumelivaisi pejumecovénétsijava peco-
pabiviyabara pelivaisi

1 Espiritu Santo baja cajena tajévelia
nacayapétaeyaexana pacuenia  bexéajavabelia
itsamonae copabijitsia Dioso pejumelivaisi

pejumecovénétsijavami. Bajarapamonae
nexata jumecovénétsiana penajumetsénétsilivaisi
petsipaebaponaevitsi. Nexata bajarapamonae
asaéya jumecovénétaponaena itsamonae
dovathi pejamatabécueneta petsipaebilivaisitsi.
2 Bajarapamonae namuxunaevetsiana
penajumetsénétsilivaisi petsipaebaponaevitsi,
betsitapexaniajamatabécuenevitsi itajara tsane,

pibisiajamatabécuenevi ata. Bajarapamonae
tsipaebaponaena penajumetsénétsilivaisi.  Apo
acueneura cajena tsane. 3 Bajarapamonae

itavetsiana penacasabicuene. Bajarapamonae
itavetsiananua itsacuenejavané jivi pexaeyaniva.
Dioso cajena daxitacuene pexaejava exanae
ata, jivi pexaeyaniva apo itavetsi. Bajaraxuata
Dioso  pejumecovénétsivi, pexaniajailivaisi
peyapétaevi, jumai tsabiabi pexaejava yabara:
“Xanepana rabaja,” jai tsabiabi Diosojavabelia
pexaejava pexaevajénae. ¢ Daxitacuene, xua
Dioso exana vajaxaejavanexa, pexaniacuene
bitso. Nexata apo biatsobitsi itsacuenejavayo
ata Dioso pexanaejava. Biji rajane itsa pitatsi
Dioso pexanaejava, “Xanepana rabaja,” bejai
tsabiabitsi Diosojavabelia vajanacarajutsixae
vajaxaejavanexa. 5 Bajarapacuenia Dioso
pejumelivaisibaxutota pejumaitsixae, xanepana
daxitacuene vajaxaenexa. Pexaniajamatabécuene
rajutatsi Diosojavabelia vajaxaejavanexa
vajanacarajutsixae. Bajaraxuata Dioso
nacatoxanepanaeyaexana vajaxaejavanexa.

Pacuenia Timoteo itorobatsi xaniavaetsia pe-
ponaponaenexa, xaniavaetsia petsipaebinexanua

Dioso pejumelivaisi, yabara pelivaisi

6 Itsa tsipaebianame pexaniajailivaisi Dioso
pejumecovéneétsivijavabelia, penajumetsénétsilivaisi
petsipaebaponaevi pejumecovénétsiyaniva,
nexata xaniavaetsia Jesucristo netonacuenebiné
tsane. Niajamatabécuenesaénexa nevajénaeyabelia,
asaéya jumecovénétaponaponare palivaisi baja
jumecovénétavanapatsi. Pexaniajailivaisi, Dioso
pejumelivaisi, palivaisi itsamonae catsipaeba,
tsiteca asaéya jumecovénétaponaponare. 7 Itsiata
baitsi jane pétsa jumecovénétame mapanacuapi-
jilivaisianéje, saya natsiquejemalivaisiané.
Daxita nesaéta nacujaubare xaniavaetsia
neponaponaenexa Dioso  pejitsipaecuenia.
8 Vajajumalixanepanaenexa, xXanepana picani
vajaperabésaéta vajacujinaejinaejava.  Itsiata
baitsi jane  daxitacuenevecua Xanepana
bitso vajajinavanapaenexa pacuenia Dioso

nacatojitsipa. Bajarapacuene nacatox-
anepana tsipaji vajatépaecujinae ata Dioso
nacajamatabécueneyavenonaena Xaniavaetsia

vajajinavanapaenexa.  Bajarapalivaisi pexania-
jailivaisi cajena. Nexata daxitajivi xaniavaetsia
bejumecovénéta bajarapalivaisi. 10 Bajaraxuata
Dioso tonacuenebaponaponatsibeje. Casaétsibeje
tsaponaponae  Dioso  vajatonacuenebapon-
aponaejavabeje, itsamonae  pibisiacuenia
nacabijataeyabiabi atabeje. Bajarapacuenia
exanatsibeje tsipaji najamatabécuenecopatatsibeje
piasaéné Diosojavabelia. Bajaraponé Dioso
daxitajivi pecapanepaené pijaneconivecua.
Dioso capanepaena daxita pamonae
najamatabécuenecopata bajaraponéjavabelia.

1 Bajarapalivaisi tsipaebaponare.
Itorobaponarenua bajarapacuenia pexanaenexa.
12 Pétsa nacopatame pevéjéatoxaemé itsajivi
ata pecaquenetsiataenexa. Biji rajane
Dioso  pejumecovénétsivijava, xXaniavaetsia
tsitaponaponare. Cuaicuaijamére xaniavaetsia.
Livaisi ata itsa tsipaebame, tsipaebare
Xaniavaetsia. Ponaponare xaniavaetsia.
Asivamére daxitajivi. Najamatabécopare
xaniavaetsia Diosojavabelia pecayavenonaenexa
daxitacuene yabara. Epexaniacuene yabara
najamatabéxainare. Bajarapacuenia itsa
tsitaexanaponaponaename, nexata  Dioso
pejumecovénétsivi cacuenejépaeyajinavanapaena.
13 Tavajénaelia bajarapacuenia exanapon-

aponare. Jivi penacaetuatsijavata, Dioso
pejumelivaisibaxuto tsimuxulebabiabare.
Tsipaebaponarenua pacuenia jumaitsi

Dioso pejumelivaisibaxutota bajarapamonae
piajamatabécuenesaénexa Diosojavabelia. 14 Dioso
baja cajena carajuta pecacaéjépaejamatab€cuene
Xaniavaetsia  jivi  livaisi = netsipaebinexa,
pecacaéjépaenexanua Xaniavaetsia nevetsinexa
Dioso pejumecovénétsivi. Bajaraxua xaniavaetsia
najamatabécueneevetaponaponare. Pamatacabi
ancianovinacaetuata, catsimatanacobebuatsiaya
catovajéta Diosojavabelia. = Nexata bajarajota
Dioso carajuta pecacaéjépaejamatab€cuene.

15 Daxita nesaéta evetaponaponare
daxita pacuenia caitorobatsi nexanaenexa.
Nexata daxitajivi cayapétaena Xaniavaetsia
tanejumecovénétaponaponaejavamé pacuenia

caitorobatsi. 16 Pibisiacuene nayajivitaeya
ponaponare. Palivaisi ata tsipaebaponame,
Xaniavaetsia tsipaebaponare. Saicayacuenia
pétsa  bajarapalivaisivecua tsipaebaponame.
Bajarapacuenia nexanaejava casaémeére
tsaponaponae. Nexata Dioso cacapanepaena.
Pamonae ata cajumecovénéta netsipaebilivaisi,
Dioso capanepaenatsi.

S

Pacuenia Timoteo itorobatsi penaponapon-
aenexa Dioso pejumecovénétsivijavayabara pelivaisi

1 Pétsa asaéya muxujiobame pamonae
nevajénaeyapijivi.  Biji Xaniavaetsia yaiyataeya
beaxacuenia muxujiobare. Necovépijivi pijinia
benejuyapijivicuenia muxujiobare. 2 Petiriavi
ata nevajénaeyapijivi beenacuenia muxujiobare.
Necoveépijivaxi  pijinia benejuyapijivaxicuenia
muxujiobare. Epexaniajamatabécuenia taema
bajarapovaxi itsajamatabécuene bépénéa neja-
matabééthétota sivanajamatabéxainaenejevamé.

3 Pamona pevecuatépaevatsi, Dioso
pejumecovénétsiva,  yailyataeya yavenonare
itsa bitso bejiobi. 4 Itsiata baitsi jane pamona
pevecuatépaevatsi, itsa Xaina pexi, pemomoxi
ata, bajarapamonae xanepana pevetsinexatsi.
Bajarapamonae XxXanepana peyavenonaenexa
pijamonae. Bajarapamonae juya beveta paxa,
pena ata, pamo ata, pacue ata, pamonae vitsatatsi.
Bajarapacuenia itsa exana, exana pexaniacuene.
Nexata Dioso baréyataenatsi. > Pamona
pevecuatépaevatsi, Dioso pejumecovénétsiva, itsa

apo xainae itsajivi ata pevetsinexatsi, bajarapova
najamatabécuenecopataponaponae Diosojavabelia
peyavenonaenexatsi. = Navajétabiabi Diosojav-
abelia matacabita, meravi ata. 6 Itsiata baitsi
jane pamona pevecuatépaevatsi pejitsipaecuenia
pibisiacuene itsa exanaponapona, Dioso
tanetsi bepetépaeva, abaxé asaé tsaponaponae
ata. 7 Bajarapacuenia itorobare Dioso
pejumecovénétsivi pijamonae peyavenonaenexa
itsa bitso bejiobi. Nexata pamonae Dioso
apo pejumecovénétsivi, toacuenebi tsanetsi
pebaracuaicuaijaijavatsi  bajaraxua  yabara.
8 Dioso pejumecovénétsivi, pijamonae beveta.
Pajivi apo itaxutotsoniatae pevetsinexa pepo
pijamonae ata, bajarapajivi apo exanae pacuenia
Dioso itorobatsi. Nexata pijamonae itsa apo
evetsi, bajarapajivi bitso pibisiacuene exana
Dioso apo pejumecovénétsijivi matatoxenetsia.

9 Petiriva sesenta pavaibeje pexainaeva, caeto
penacojiobicujinae pamona pevecuatépaevatsi,
Xanepana pevénéyaquinarutsinexatsi ~pamona
pevecuatépaevitsi pevénéyaquinarubibaxutota.
Nexata  daxita Dioso  pejumecovénétsivi
peyavenonabiabinexatsi. 10 Pova pamona
pevecuatépaevatsi itsa cueneyapeétanetsi
pexaniacuene pexanaejava, bajarapova
Xanepana pevénéyaquinarutsinexatsi ~pamona
pevecuatépaevitsi pevénéyaquinarubibaxutota.
Mabaitsi pacuene pexanaeva Xanepana
pevénéyaquinarutsinexatsije. Pexi xaniavaetsia
pevitsatsiva. Jivi ata itsa sivaxainatsi,
Xaniavaetsia pijabota pecopiapitsiva.
Ajamatabécuenecovébia Dioso pejumecovénétsivi

peyavenonaeva. Peyavenonaevanua itsamonae
itsa bejiobiaexanatsi Dioso pejumecovénétsijava
yabara. Daxita Xua pexaniacuene, pexanaeva,
Xanepana pevénéyaquinarutsinexatsi ~pamona
pevecuatépaevitsi peveneyaqumarublbaxutota

11 TItsiata  baitsi jane pova  abaxeé
sesenta pavaibeje apo pexainaeva, pétsa

Vénéyaquinarutame nevénéyaquinarubibaxutota
peyavenonaenexatsi daxita Dioso pejume-
COVEneétsivi. Tsipaji bajarapova itsa jitsipa

pexanaenexa pacuenia natojitsipa, copatsipa
Cristo pejumecovénétsijavami.  Nexata icatsia
nacojiobijitsipa. 12 Nexata pijaneconi
xXainaejitsipa Diosojavabelia. Tsipaji copatsipa
Cristojavabelia penajamatabécuenecopatsijavami:
“Capanepaeya baja jumecovénétajé Cristo,” jai
ata. 13Pematatsénéa bajarapova sivaxainarutsipa
itsa bonéjava. Afaetabinua tsipae. Pematatsénéa
baracuaicuaijai tsabiabi tsipae itsamonae.

Jamatabéitonotabiabijitsipa itsamonae. Xuaxi
yabara ata apo becuaicuaijaitsi, cuaicuaijai
tsabiabi tsipae. 14 Bajaraxuata pamona

pevecuatépaevatsi, pova abaxé bitso apo
perujuva, jitsipajé icatsia penacojiobijava
pexi pexainaenexa, pijabo ata xaniavaetsia

pevetsinexa. Nexata  bajarapacuenia
vajanacacueneitoyavi ata toacuenebi tsanetsi
pebaracuaicuaijaijavatsi bajarapitsiva.

15 Bajarapacuenia jumaitsiné tsipaji baja
itsamonae pamonajivi pevecuatépaevitsi copaba
baja Cristo pejumecovénétsijavami. Nexata
pacuenia dovathi itorobatsi, exanavanapa.

16 Dioso pejumecovénétsivi, pebijivi, petiriavi

ata, itsa  pijamonaeyajuvénéva  pamona
vecuatépatsi, nexata bajarapamonae bitaxutot-
soniatane bajarapova. Bajarapacuenia nexata
apo namatavenonae tsane peyavenonaenexatsi
daxita Dioso pejumecovénétsivi. Tsipaji baja pija-
monae evetatsi. Nexata Dioso pejumecovénétsivi
caéjépaejitsiatsi peyavenonaenexa pamonae bitso
bepejiobivi, pamona pevecuatépaevitsi pijamonae
petoajibivitsi.

17 Ancianovi, pamonae xaniavaetsia evetabi-
aba Dioso pejumecovénétsivi, bajarapamonae xa-
niavaetsia bematamotatsi. Beyaiyatanetsinua.
Ancianovi, pamonae Dioso pitorobilivaisi bitso
tsipaeba, bitso cujarubanua, bajarapamonae xa-
niavaetsia bematamotatsi. 18 Dioso pejumeliv-
aisibaxutota jumaitsi pacuenia bueyu copatatsi
pexaejava pexaenexa penacuenebijavata. Ju-
maitsi mapacueniaje: “Pabueyu canacuenebame
trigoxu pecatotanabataxuabinexa, pétsa pumux-
atatame nepumuxatatabiabijavata. Pétsa pumux-
atatame trigoxu pexaenexa pecatotanabataxu-
abijavata,” jai Dioso pejumelivaisibaxutota. It-
salivaisita pijinia Dioso pejumelivaisibaxutota xa-
niavaetsia pematamotsijavanexa yabara jumaitsi
mapacueniaje: “Penacuenebiné bematamotatsi,”
jai Dioso pejumelivaisibaxutota. Bajaraxuata be-
matamotatsi ancianovi Dioso pejamatabécueneta
bitso penacuenebivi.

19 Pétsa jumexaniataneme caejivi pepaebijava
ancianoné pibisiacuene pexanaejava
yabara. Matapania anijajivibeje, acueyabi
pajivibeje  ata, petaevitsi  catsipaebiana,
jumecovénétsianame. 20 Nexata xaniajai ancianovi

pibisiacuene itsa exanapona, itavere daxita
Dioso pejumecovénétsivi pitabarata. = Nexata
pijinia itsamonae ancianovi itsa cacuenetane
nitavetsijava pibisiacuene pexanaevi,
cujunaviana pibisiacuene pexanaejava. 21 Dioso
pitabarata, vajatuxanené Jesucristo ata
pitabarata, Dioso pijadngelevi ata pitabarata,
xXané jamatabécuenereviaya caitorobatsi
pacuenia caitorobatsi nexanaponaponaenexa.
Daxita ancianovi, pibisiacuene pexanaevi,
najépaeya itavetsianame. Poné ancianoné,
bitso = pecayapétaené, pibisiacuene  itsa
exana, pétsa sivaajumeuramé nitavetsinexa
pibisiacuene pexanaejava. 22 Pétsa itsané
ata bepijia exaname ancianonénexa. Tsipaji
poné bepijia ancianonénexa exanaejitsipame,
bepijia pibisiacuene itsa exana, nexata
itsamonae cataejitsipa pibisiacuene pexanaevi
benejamatabécueneyavenonaené. Daxita

pibisiacuenevecua, Xxaniavaetsia naevetsiaya
ponaponare.

23Xameé raja ajamatabéepatanemé tsabiabi. Nex-
ata pétsa apaeyabiabame épitaranae. Tsiquiri-
javayo vinorayo, pitaranae yajava, apaeyabiabi-
aname.

24 Jtsamonae  pibisiacuene itsa = ex-
ana, bananeconitsiaexanatsi daxitajivi
pepuacueneyapétaetsi. Itsamonae pijinia
pibisiacuene exanae  ata, bepijia  apo
cueneyapétaetsi. Bex€a matapania xaniavaetsia
Vénélivaisinaitajéta pibisiacuene pexanaejava.
25 Bajara pijinia itsi itsamonae pexaniacuene
itsa exana. Pexaniacuene itsa exana,

daxitajivi cuenetanetsi pexaniacuene
pexanaejava. Itsajavata pexaniacuene exanae
ata, jivi apo cuenetaetsi. Itsiata baitsi jane
bajarapajivi pexaniacuene itsa exana, acuenebi
navénématayatsia peponaponaejava. Nexata
bexéajavabelia daxitajivi vénélivaisitanetsi
pexaniacuene pexanaejava.

6

1 Pamonae dajubicuenia canajetatsi
itsamonaejavabelia amoneya petonacuenebabi-
abinexa, bajarapamonae Jesus pelivaisi itsa
pejumecovénétsivi,  yaiyataeya tonacuenebi
pijatuxanené. Bajarapacuenia tonacuenebi
pijatuxanené pesivajamatabécuenebaréyanexatsi.
Nexata pijatuxanené Dioso pibisiacuenia apo
baracuaicuaijai tsane. Jesus pelivaisi ata, palivaisi
vaxaitsi jivi tsipaebaponatsi, pijatuxanené
pibisiacuenia apo baracuaicuaijai  tsane.
2 Dajubicuenia pecanajetsivitsi pijatuxaneng,
Dioso itsa pejumecovénétsiné, pecanajetsivitsi
pétsa jamatabé&jumaitsi pijatuxanené yabara
mapacueniaje: “Tajatuxanené rabaja abaxé
Dioso pejumecovénétsiné. Nexata asaéyata apo
tonacuenebi atané tsane, itsiata apo nebijatae
tsane,” jamatabéjai pétsa. Biji rajane asaéya
Xaniavaetsia tonacuenebi pijatuxanené. Tsipaji
raja Dioso pejumecovénétsiné yavenonaeya
tonacueneba Dioso penajuaasivavitsiyajuvénéné.
Bajarapalivaisi tsipaebaponare. Itorobarenua
bajarapacuenia pexanavanapaenexa.

Pacuenia Dioso pejumecovénétsijivi
jamatabécuenebaréya yabara pelivaisi

3 Itsamonae saicaya itsalivaisi tsipaebapona.
Bajarapalivaisibeje apo najamatabécuenejépaebeje
palivaisi vajatuxanené Jesucristo tsipaebapona.
Palivaisi vaxaitsi jumecovénétavanapatsi,
apo nalivaisijépaebeje. 4 Cueneyapétanetsi
pamonae penajumetsénétsilivaisi tsipaebapona.
Bajarapamonae beayaijamatabécuenevi itajara
natane. Itsiata bajarapamonae pexaniajailivaisi

apo yapétae. Bitso bepematajemabivitsi
jinavanapa. Nexata bajarapamonae jitsipabiaba
itsamonaejavabelia pejumeanaeyano-

tabiabinexa saya jema itsacuenelivaisixi
peyanijobijavata. Apo barénajamatabécuenejépae
itsajivi ata. Bajarapamonaeyajuvénévi itsa
xaina itsacuenejavayo, bajarapamonae nacobe-
caébabiaba. Anaepanabiaba. Nabijataeyabiaba.
“Itsamonae cové nitsacueniabijitsia,” jamatabéjai
tsabiabi, itsamonae apo itsacueniabijitsia atatsi.
> Bajarapamonae anaeya namataenetsia naju-
menotabiaba.  Tsipaji piajamatabécuenebejevi.

Bajarapamonae pexaniajailivaisi, Cristo
pelivaisi, apo yapétae Xaniavaetsia jivi
petsipaebinexa. Saya bajarapamonae
jamatabéjumai tsabiabi: “Xané raja Dioso

pejumelivaisi tatsipaebaponaexae, palata nacan-
abianajé,” jamatabéjai tsabiabi bajarapamonae.
Bajarapitsivi nayajivitsare. ¢ Vaxaitsi Dioso
vajajumecovénétsivi, bitso cajena vajaxainaevi
Diosojavabelia, itsa sivajamatabécuenebaréyatsi
Xuayovajéto Dioso nacatocopata vajaxainaenexa
mapanacuataje. “Pamatacabi vaxaitsi naexanatsi



1 TIMOTEO 6:8 xxiii 1 TIMOTEO 6:11

mapanacuataje, itsacuenejavayo ata apo
capatsitsi. Pamatacabi pijinia tépaenatsi,
apo caponae tsanetsi itsacuenejavayo ata
mapanacuapijicueneje. 8 Bajaraxuata nexata
itsa xainatsi vajaxaejava, vajanaxatabijava ata,
besivajamatabécuenebaréyatsi. 9 Itsiata baitsi jane
pamonae najamatabéxaina épexainaejavanexa,
bajarapamonae dovathi jamatabécuenecétatsi.
Nexata pibisiacuene exana palata pepitsinexa.
Jamatabécuenebijianatsi. Nexata bajarapamonae
Diosovecua naxuabiaya jinavanapa. 19 Pamonae
bitso palata jitsipa, daxita xua pibisiacuene
exana palata pepitsinexa. Itsamonae bitso
najamatabéxaina E€pexainaecuene pexainaenexa.
Nexata baja copaba Dioso pejumecovénétsijavami.
Nexata bajarapajamatabécuene bépénéa bitso
yajamatabécuenebéjai.

Pacuenia  Timoteo  muxujiobatsi  piaja-
matabécuenesaénexa Diosojavabelia penaja-
matabécuenecopatsijava yabara pelivaisi
11 Timoteo, =xamé Dioso pijajivitonémé.
Navecuatsare ~ mapanacuata  jivi  palata
pejitsipaejamatabécuene. Biji jane
ajamatabécuenesaémere Dioso nejume-
covénétaponaponaejava. Dioso asivameére.
Diosojavabelia najamatabécuenecopatsiaya
ponaponare. Itsamonae ata asivamére
tsaponaponae. Itsamonae caitsacueniababiabi
ata, bajayajebi casaémére tsaponaponae
Dioso nejumecovénétaponaponaejava. “Xané
ayaijamatabécuenenéné,” nejaiyaniva,
beveliajamatabécuenené nataeya ponaponare.

12 Catoayapébeje ata Diosojavabelia nenaja-
matabécuenecopatsijava, ajamatabécuenesaémére
nepitsinexa xua Dioso carajutsijitsia, matacabi
apo  pevereverecaejava. Pamatacabi
navajunupaebame nejumecovénétsijava Jesus
Dioso pexénatocuene, Dioso cajunata pecara-
jutsinexa matacabi apo pevereverecaejava.
Ayaibitsaétoxaneto = Dioso  pejumecovénétsivi
pitabarata, Dioso cajunata pecarajutsinexa
matacabi apo pevereverecaejava. 13 Dioso
baja cajena pesaéta daxita vaxaitsi asaé
tsavanapaetsi. Pamatacabi Jesucristo nutatsi
Poncio Pilato pitabarata, ajumejunavijibia
navajunuapaeba pexaniajailivaisita. Nexata
Diosobeje Jesucristobeje pitabarata caitorobatsi
aeconoxae mapacueniaje. 14 Caitorobatsi
xXaniavaetsia nejumecovénétaponaponaenexa
daxita pacuenia jumaitsi pexanialivaisi,
Cristo pelivaisi. Nexata acuenebi tsane
itsajivi ata pecaitavetsinexa. Bajarapacuenia
vajénaeevetaponaponare vajatuxanené Jesucristo
matapania pepatsimatacabitsicajavabelianexa.
15 Pamatacabi Dioso caéjéta, itsa copiapatsiana,
Cristo 1icatsia patsianica. Caené Dioso
bitso ayaijamatabécuenené daxitanacuané
pevetsivivecua. 16 Caené Dioso apo tépae
tsane daxita matacabijavabelianexa. Dioso
peyacotiayaponaponaené. Bajaraxuata itsajivi
ata acuenebi pimoxoyotsijava Dioso. Itsajivi
ata cajena caeto ata apo tae Dioso. Tsipaji apo
caéjépaetsi petaejava. jDaxitamatacabi Dioso pijajivi
yaiyatanetsi! jDioso cajena ayaijamatabécuenené
daxitamatacabijavabelianexa!

17 Pamonae bitso pexainaevi mapanacuapi-
jicueneje, bajarapamonae muxujiobare
beayaijamatabécuenevi penataeyaniva.
Muxujiobarenua pejamatabéjumaitsiyaniva:
“Palata baja taxainaexae, apo namatavenonaené
itsacuenejava ata,” pejamatabéjaiyaniva.
Tsipaji saya palata pevereverecaejava.  Biji
rajane itorobare bitso pexainaevi penaja-
matabécuenecopatsinexa piasaétsaponaponaené
Diosojavabelia. Dioso nacarajuta daxita
vajaxainaejava baréyaya vajacajinavanapaenexa.
18 Ttorobarenua bajarapamonae pijapalata
pecanacuenebinexa, itsamonaejavabelia pexa-
niacuene petoexanabiabinexa bajarapapalatata.
Itorobarenua penajamatabécueneveretsinexa
palata  perajutsinexa  bepejiobivijavabelia,
bajarapacuenia peyavenonaenexa. Itorobarenua
petsicobetsanaponaenexa pexainaejava bepejio-
bivijavabelia. 19 Bajarapacuenia itsa exanaena,
nexata athébétatsia Dioso tobuataponaenatsi
pepacuene penamatamotsijava pexainaenexa
daxitamatacabijavabelianexa. Xainaenanua
matacabi apo pevereverecaejava.

Pacuenia Pablo Timoteo pemuxujiobilivaisi toy-
aquina, pecopatsivajénae petoyaquinaelivaisi ma-
pabaxutotaje, yabara pelivaisi

20 Timoteo, exanaponaponare daxita xua Dioso
catocopata nexanaenexa. Pétsa namuxunaeve-
tame pamonae bitso pecuaicuaijaivi saya ma-
panacuapijicuene yabaraje. Pétsa namuxunaeve-
tame pecuaicuaijaivi natsiquejemalivaisixi. Pétsa
namuxunaevetame pamonae jivi tsipaebapona

penajumetsénétsilivaisi. Bajarapamonae tsipae-
bapona itajara pepacuene bepexaniajailivaisi. It-
siata cajena apo pexaniajailivaisi. 21 Itsamonae
bajarapalivaisi jumecovénéta. Nexata baja co-
paba Dioso pejumecovénétsijavami.

Catovajétatsi Dioso pecayavenonaenexa.

